
Аннотация: Бұл мақалада математикалық ойындардың балалардың логикалық ойлауын дамытудағы рөлі жайында айтылады. Математикалық ойындардың пайдасы, қандай түрлері бар екендігі, білім беруде қандай ойын түрлерін қолдануға болатындығы жайлы жазылған. Біздің қазақтың қандай ойындары логиканы дамытудағы рөлі қандай айтылады. 
Кілт сөздер: математикалық ойын, логика, тоғызқұмалақ, Sudoku, математика. 

Математикалық ойындар — бұл математикалық есептерді немесе логикалық тапсырмаларды ойын түрінде шешуге бағытталған әрекеттер. Мұндай ойындар балалардың логикалық ойлау қабілеттерін дамытып, математикаға деген қызығушылығын  арттырады. Мұндай ойындар әртүрлі деңгейде болады. Мысалыға, жеңіл ойындардан бастап өте күрделі ойындарға дейін, ал олардың ішінде сандық есептер, логикалық жұмбақтар, математикалық викториналар, шахмат, ребустар, судоку және басқа да ойын түрлері.
Математикалық ойындардың тарихы өте тереңде жатыр. Мысалы, Ежелгі Грекияда философтар осындай ойындар арқылы логикалық гипотезаларды дамытқан. Пифагор, Евклид және Архимед секілді атақты философтар ойын элементтерін өз теорияларына енгізген. Ал, орта ғасырларда шахмат пен тоғызқұмалақ ойындарын логикалық ойлауды дамытады деген.
Ойындар теориясы 18 ғасырда ұсынылған болатын. 19 ғасырларда А.Курно және Ж.Бертран зерттеген бұл ойындар оқулықтарда мысалдар ретінде көрсетіле бастады. Ал, 20 ғасырда Эмануил Ласкер, Эрнст Цермело и Эмиль Борель математикалық ойындар теориясын алдыға тартып, ұсынды. Француз математигі Жозеф Луи Лагранж және неміс математигі Карл Фридрих Гаусс ойындар теориясы арқылы жаңа математикалық шешімдер тапты. Ал, біздің заманымызда математикалық ойындар информатика және пррограммалау саласында кеңінен қолданылады. 

Математикалық ойындардың пайдасы қандай?
Математикалық ойындардың балалардың ойлау қабілетін дамытуына тигезетін әсері өте көп. Жалпы математикалық ойындардың негізгі мақсаты:
1. Логикалық ойлау және пайымдау қабілеттерін дамыту. Бұл балалардың логикасын және түрлі мәселелерді шешу жолдарын табу, анализ жасай алу қабілеттерін шыңдайды.
2. Есептерді тиімді шешу дағдыларын жетілдіру. Математикалық ойындардың арқасында күрделі есептерді тез, әрі дұрыс шешуге үйренеді.
3. Математикаға деген қызығушылықты арттыру. Осындай ойын түрлеріне баланың математикаға деген қызығушылығын ашуға және жылдам түсінуге бейімдейді.
4. Шығармашылық ойлауды дамыту. Математикалық ойындар тек бекітілген қағидалармен жүрмейді. Олар балаларға шығармашылық жағынан ойлануға және стандартты емес есептерді түсінуге мүмкіндік береді.
5. Төзімділік пен табандылықты арттыру. Есептерді шешу барысында қателерімен жұмыс жасауды және дұрыс жауапқа қол жеткізуге деген талпынысын ашады.
Осылайша, математикалық ойындар тек уақыт өткізуге ғана емес, білімі мен дағдысын жетілдіруге көп көмегін тигізеді. Айта кететіндей болсақ, математикалық ойындардың үлкен кісілерге де тигізер пайдасы көп. Қарт кісілер үшін математикалық ойындар мидың қызметін белсенді ұстап, когнетивті қабілеттердің төмендеуіне қарсы тұрады.
Жалпы математикалық ойындар жастарына қарамастан барлық адамдар үшін өте пайдалы. Балалардан бастап, қарттарға дейін, әр жасқа арналған ойындардың маңызы зор: балалар үшін когнитивтік дағдыларды дамыту болса, ересектер үшін зейін мен логикалық ойлауды шыңдау, ал қариялар үшін есте сақтау қабілетін жақсарту және ми белсенділігін сақтау.

Математикалық ойындардың негізгі түрлері:
1. Есептер мен басқатырғыштар. Мұндай ойындар балалардың логикасын шыңдайды десек те болады. Осындай ойындардың әлемге әйгілісі, әрі ең танымалы Sudoku басқатырғыш ойыны. Тағы да басқатырғыштар ретінде ребустарды, математикалық жұмбақтарды, логикалық кестелерді ала аламыз.
2. Стратегиялық ойындар. Бұл ойын түрлері баланың жүйрік ойлауына, шешім қабылдауға және стратегия құра білуге бейімдейді. Бұл ойын түрлеріне шахмат, тоғызқұмалақ, Gomoku жатады. 
3. Санмен берілген ойындар. Бұл ойын түрі балалардың арифметикалық амалдарды жылдам есептеуіне дағдылайды. Мысалыға, арифметикалық викториналар, 24 ойыны, Магиялық шаршылар және менталды арифметиканы ала аламыз.
4. Геометриялық ойындар. Бұл ойындар балаларға кеңістікті елестете алуына және геометриялық фигураларды түсіндіреді. Tangram ойыны геометриялық ойындардың ең танымалы.
5. Ықтималдық және комбинаторикалық ойындар. Аты айтып тұрғандай бұл ойындар ықтималдық теориясына және комбинаторикаға негізделген болып табылады. Осындай ойын ретінде қарапайым лото ойынын алсақ болады.

Оқушыларды қызықтыру үшін мектепте қандай математикалық ойындарды қарастыра аламыз?
Қазіргі заман талабына сай мектепте онлайн платформаларды және мобтльді қосымшаларды қолдану өте тиімді болып табылады. Мұғалімдер Kahoot! және Quizlet онлайн платформалар арқылы есептерді викторина ретінде беруге болады. Мұндай платформалардың артықшылығы да, кемшілігі де бар. 
Артықшылығы мұндай платформалардың графикасы, анимациясы балаларды қызықтырады. Балалардың назарын тез аударады, әрі сабақты қызықты қылып өткізеді. Тағы бір артықшылығы бұл платформалар қолжетімді. Балалар кез келген уақытта өздері ашып, қолдана алады. Ал кейбір платформалар балалардың деңгейіне қарай тапсырмаларды бөледі. Жалпы сабақта осындай платформаларды қолдану бәсекелестікке деген қабілетін арттырады.
Онлайн платформалардың тек қана артықшылығы емес, кемшіліктері де бар. Тым көп экран алдында уақыт өткізу тәуелділікке ұшыратуы мүмкін. Виртуалды әлемде көп уақыт өткізу қоршаған айналасымен қарым-қатынасты азайтады. Ал кейбір платформаларда жауапты жеңілдету деген сияқты бөлімі болады. Бұл балалардың бәсекелестікке деген қабілетін азайтуы мүмкін. Бала дайын жауапты алып үйреніп қалуы әл де мүмкін.

Қазақтың ұлттық ойындарындағы математикалық ойындардың қатысы қандай?
Қазақтың ұлттық ойындары тек қана көңіл көтеру ушін ғана емес, логиканы және математикалық дағдыларды қалыптастыруға тигізер пайдасы үлкен. Осы ойындарда жасырылған математикалық принциптер бар, олар айтып кеткендей логикалық ойлауды, есептеу және стратегия құру қабілеттерін шыңдайды. 
Атап өткендей, тоғызқұмалақ ойынында математикалық элементтер кеңінен қолданылады. Бұл ойын стратегиялық шешімдер қабылдауға, сандармен жұмыс істеуде және логикалық байланыстарды табуға негізделген.
Тоғызқұмалақ негізінен қазақтың көне және күрделі ойындарының бірі. Жалпы ойындағы ойыншының міндеті - қарсыласынан көбірек құмалақ жинау болып табылады. Тоғызқұмалақ тақтасы екі қатардан және тоғыз ұяшықтан тұрады. Ойынның басында әрбір ұяшықта тоғыз құмалақтан болады. Ойын барысында ойыншылар құмалақтарды санап, әрқайсысының математикалық жүйесін алдын ала есептей отырып, алдын ала болжауы қажет. Тоғызқұмалақ ойынында сандардың теңдігі, тақ және жұп ұғымы, арифметикалық амалдар үлкен рөл атқарады. Тоғызқұмалақ ойынындағы құмалақтар санының өзгеруі арифметикалық амалдарға негізделген, яғни қосу және азайту процестерін орындайды. Сонымен қатар ойын ойлау қабілетін дамытып, бірнеше қадамдарды болжауға стратегия құруға бейімдейді. 

Математикалық ойындар — қазіргі заманда логикалық ойлауды, есептеу қабілетін, жылдамдықты және тағы да басқа қабілеттерін дамытатын тиімді құрал болып табылады. Цифрлы заманда өмір сүргеннен кейін осындай ойындардың болашағы зор десек те болады. Атап өткендей онлайн платформалар мен мобильді өосымшалар қазіргі кезде қолданыста кеңінен тараған. Бұл қарап тұрсақ білім саласында  жаңа мүмкіндіктерге жол ашады. Ал ғалымдардың айтуы бойынша жасанды интеллект технологиясы алдағы уақыттарда математикалық ойындардың ажырамас бір бөлігі болады. 
Білім беру жүйесінде математикалық ойындарды қолдану оқыту үдерісін қызықты әрі тиімді ететіні сөзсіз. Болашақта математикалық ойындар білім беру бағдарламаларына кеңінен еніп, оқу барысында оқушылардың математикалық және логикалық ойлау қабілеттерін дамытатын құрал ретінде кеңінен қолданылады.
Қорытындылай келе, барлығы математикамен тығыз қатысты екенін байқауға болады. Қандай да болмасын математикалық ойындар адамның интеллектуалдық, логикалық және математикалық қабілеттерін дамытудағы атқаратын рөлін байқаймыз. Олар проблемаларды шешу, есте сақтау және шоғырлану қабілеттерін жетілдеріп қана қоймай, оқытудың қызықты әрі тиімді әдісін ұсынады. Ойындардың болашақтағы дамуы мен цифрлық технологиялармен интеграциясы білім беру процесінде жаңа деңгейге шығуға мүмкіндік береді, ал бұл математикалық білім мен дағдыларды одан әрі жетілдіруге жағдай жасайды.

